
Kurumuṭụ Gidrạ
1. Heć akanạṅ paṛhaoḱ cet́joṅ

Iskul Oṛaḱte,

Sanań kana oloḱ cet́joṅ

Diṛạ munḍạte.

2. Nãwã puthi ńam akat́ạn

Ạḍiń kusiḱ kan,

Usạrage paṛhao sạtiń

Muruk akawan.

3. Hante nate beṅget́ baṛae

Opsor bạnuḱtiń,

Jãhãe são galmarao baṛae

Jạruṛ bạnuḱ tiń.

4. Cecet́ićtiń okae lạiạń

Onań atena,

Baṅre ma okae batlaoạń

Khạṭiń purạua.

5. Hola oka bharadińae

Paṛhao cet́ godạń,

Tobe nạhiń lại ańjomae

Khane kusiạń.

Source-Santali mare olaḱ khon tumạlaḱ

https://santalstimes.com/2021/01/02/kurumut%cc%a3u%cc%a3-gidra%cc%a3/


CHATAR LATAR
Ńel me netar araḱ hạriạṛ chatar

Nana hunạr lili bici,

Kiriń amań amhõ biṭi.

Setaḱ beret́ iskul calaḱ

koyoḱ kạmạń ńalaḱ ńalaḱ.

Paṛhaoḱ tabonme kurumuṭu

hoyoḱ tabon me ạḍi lạṭu .

Hameṭ mese bud ạkil

Saõta sorre onam dạkhil.

Adom hoyen Santal Ạdi bạsi

Tearoḱ tabonme  jugren ạrsi.

Hoyoḱ me jaega  phuṭạu baha

Ạyurme saõte  amge laha

Amge biṭi lạṭu laha.

Boge bạṛić amgem ńela.

Dhạrti gogo amdo biṭi.

Marsal tabon am- lahanti.

Jiwet́ jionre nãwãḱ sebel

Hạṭiń aleme amge pạhil.

https://santalstimes.com/2020/12/22/chatar-latar/


Amge hoyoḱ me hạriạṛ chatar,

Jaogem dohobon umul latar.

AR AM DO̠ ?
Uni kulie̠m…

Duk ko̠sṭo̠,

Haro̠ne̠ sahaoakat́,

O̠ko̠e do̠e ńe̠lakat́,

Ar am do̠m landakana?

Uni kulie̠m….

Bhabna hudis,

Cintại ńe̠lakat́,

Jo̠to̠e sahaoakat́,

Ar am do̠m kusiḱkana?

Uni kulie̠m….

O̠ko̠e do̠,

Kạṭićre ać,

Go̠go̠ Babae at́akat́kin,

Ar am do̠m rạskạḱkana?

Uni kulie̠m…

https://santalstimes.com/2020/12/21/ar-am-do%cc%a0/


Dukre ko̠sṭo̠re,

Haro̠nre bhabnare,

Jo̠to̠aḱ hiṛiń kateḱ,

Aćaḱ so̠ṅsare benaoakat́,

Ar am do̠m unim,

Henostawaekana?

Uni kulie̠m….

O̠ko̠e do̠,

E̠ge̠r e̠pe̠ṅge̠r,

Dal jo̠to̠e sahaoakat́,

Ar am do̠?

Unim hĩskạwaekana.

Uni kulie̠m….

O̠ko̠e do̠,

Lajao so̠ro̠m,

Lạṛhại tapam,

Jo̠to̠e sahaoakat́,

Ar am do̠,

Unim nisṛạuedekana.

…….. Poha Ḍạr….



BAKḌULU
Bakḍulutiń, E Bakḍulu !

Oka khon co, E Bakḍulu

Ińaḱ Jhiṅgạ jhaṭa rege,

Aṕ hapeyenam eh mońjge.

Mạluṅoḱ kạnạń Bakḍulu,

Pkạ̃kṛaḱ ńelte Bakḍulu;

Tire aṕ kamge sanań kana,

Asen ạcurmeń menjoṅ kana,

Hapese thir, hapelenme,

Mit́ dom ma saṕ ocoạńme.

Baṅa baṅa bạń thirama;

Saṕ hõ bạń saṕ ocoama,

Aloge men alom soroḱa,

Nonḍe khon ma coń uḍạuḱa,

Uḍạuḱ lạgit́ mońj phạkṛaḱ tiń

Am do ekenem rạput́ kạtiń;

Nitge nẽḱẽ uḍauḱ kạnạń,

Am cetante manḍraoḱ kạnạń;

Hanko gateń darako kan,

Iń ṭhen nitko seṭer akan.

Aema nitle jomkaoena,

https://santalstimes.com/2020/12/17/bakd%cc%a3ulu/


Rạskạ gele eneć kana;

Beṛhaele manḍrao ạcur kan,

Ale ńelte bam rạskaḱ kan ?

Source: Mare Santali golpo khon Tumạlaḱ

NOA JIVI
Noa jivi….

So̠bo̠go̠ḱa rago̠ḱa,

Banago̠ḱa bago̠ḱa,

Ramphaḱ jhampaḱa.

 

Noa jivi….

Potam leka,

Parwa leka,

Uḍạuḱa ạphiro̠ḱa,

Ho̠erege maṇḍraoḱa.

 

Noa jivi….

Dãṛãna kukmuḱa,

Rạskạḱa dukuḱa,

https://santalstimes.com/2020/12/15/noa-jivi/


Haraḱa buruḱa,

Jive̠do̠ḱa gujuḱa.

 

Noa jivi….

Kisạ̃ṛre re̠ṅge̠ćre,

Jo̠to̠rege tahe̠na,

Setare pusire,

Ho̠ṛre Dekore.

 

Noa jivi….

E̠se̠lre he̠nde̠re,

Girạbạsiḱae o̠nto̠rre,

Bae ńe̠loḱ so̠do̠rre,

Sạrige noa do̠,

Ho̠e jivi hasa ho̠ṛmo̠ge.

—Poha Ḍạr—

PHERAOḰ
Gateń ạri bandhime se Sirjon,

https://santalstimes.com/2020/12/14/pheraok/


Calaḱ kan okte kocoṛ don.

Bacoe baḍae kan jirạuḱ okoe hõ

Ạjgut samani maraṅ jatra ho.

Sanamage Curmarko boḱdol kan saj,

Sesreko horoḱ joṅkan chanoḱ saj.

Candokin ar ipil alekhage

Saphoret́ kan carkha lekage.

Sermaren ko taṛam taṛam horte

Otren mit́ hõ baṅ, a̠sis se bhorte?

SIM SẠNḌI
Ale racare nui loboe sạnḍi

Hanko oṛaḱ khone hećen hạni,

Dinạm setaḱe hiriet́le kan,

Onate ạḍile kusiae kan.

Ale ma celege baṅtale,

Unige racae sajaoet́tale.

Heṛan husnạḱgeye ńeloḱ kan,

Bejãe sajao hõe hara akan.

Mińjge araḱ roc roco docot́tae,

https://santalstimes.com/2020/12/11/sim-sa%cc%a3nd%cc%a3i/


Bohoḱ do onatey sajaoet́tae.

Datrom leka bhala livet́ cupi,

Hãsge laṛaoḱ kan ripi ripi.

Citạr kabar hõ cikãṛ ilkotae,

Ạḍige sanań kan capo baṛae.

Pohrek pohrek hõe kukṛuet́ kan,

Okte pohor geye jạhiret́ kan.

Ote kuḍạm sećreye kukṛuket́,

Eṭaḱ sạnḍi bhalai ataṅ got́ket́.

Raḱ haparaoenakin ạḍi kusige,

Hạni tora nui hõ uni sećge.

Source- Mare Santali Golpo khon tumạlaḱ

Oloḱ́  paṛho  (Kolhe
onoṛhẽ)
Miṭiḱ kuri tahan sene

Ale ṭolare,

Oloḱ paṛho bạgi kateḱ

Bapla gene je.

Bapla kate ạni kurireḱ

https://santalstimes.com/2020/12/04/olok-par%cc%a3ho-kolhe-onor%cc%a3he%cc%83/
https://santalstimes.com/2020/12/04/olok-par%cc%a3ho-kolhe-onor%cc%a3he%cc%83/


Barea gidrạ tae,

Nitoḱ ạniaḱ soṅsarre

Sukge bạnuḱ taea.

Kạṭiḱ́re̠ bapla kate

Aloge bhul ape,

Baṅkhe  do ạni laka

Suk do oho namape.

Sanam kạmi bạgi kate

Ape hõ paṛhoḱpe,

Paṛho kate apeaḱ jibonaḱ

Lokkho purunpe.

E B H E N
E juạn  E bayar

Ebhenom , ape ebhenoḱ pe

Mon reaḱ botor eset́

Aṛe rạput́ kate

Andha pạtiạu khon

Onḍoṅ hijuḱpe .

Cedaḱ bon tahena jạpit́ re.

https://santalstimes.com/2020/11/29/e-b-h-e-n/


Hane ańjom pe , dare ḍạr re

Cẽṛẽ ko raga ce̠ro̠- be̠ro̠

Ebhenom  se̠ sim ko kukṛuye̠t́

Ạuri se̠tagoḱre̠;

Hạni ńe̠le̠me̠  purub se̠ć

Bere rakaboḱ kan baraṅ baraṅ ,

Ńindạ ma caba he̠će̠n

Hoho kan ańjomoḱ aṛaṅ.

E bayar , E juạn —–,

Ebhenoḱpe , ape e̠bhenoḱ pe.

Tinạḱ dine̠m tohe̠l tahe̠na.

Ńui hạnḍi pạurạ re̠

Ebhenom, ape ebhenoḱ pe.

Ḍhuḍḍạ  kora  (Kolhe
Onõṛhẹ̃)
Kạlṭhu baṅ paṛhoṕ laṕ

Porikkha je soroḱ kantama

Kate kạlṭhu caḱ kanam,

https://santalstimes.com/2020/11/27/d%cc%a3hud%cc%a3d%cc%a3a%cc%a3-kora/

Gateḱ laḱte.

Gateḱ laḱ jạttege amaḱ jibon

Nosṭo kedam je,

Baṅ cet́ledam oloḱ paṛho

Baṅ cet́ledam kạmi

Lać laḱte khaṭoḱ nitoḱ

Ạtiń kom Bhiṛi


